Уйулҕа ыйын чэрчитинэн биһиги уһуйааммытыгар хас күн ахсын араас тэрээһиннэр буола тураллар. Ол курдук Ийэ нэдиэлэтэ, Байанай нэдиэлэтэ олус сэргэхтик аастылар. Хас группа аайы нэдиэлэ устатыгар араас көрүӊнээх үлэ барда. Ийэлэр дьарыктарын көрдөрөр планшеттар,ийэлэр иллэӊ кэмӊэ дьарыктанар оӊоһуктарын, оҕолорунаан оӊорбут араас оӊоһуктарын выставката группалар аайы тэлгэннилэр. Ийэ оҕотунаан сылдьарын көрдөрөр слайдалары оӊорон иитээччилэр оҕолорго көрдөрдүлэр. Ону тэӊэ киирээтинэн  вестибюльга ыйаммыт телевизорга ол слайдалары төрөппүттэр,  ыалдьыттар  бары көрдүлэр. Нэдиэлэ түмүгэр хас группа аайы оҕолор көрдөрүгэр-нардарыгар ийэлэр кэлэн күндү ыалдьыт буоллулар. Ийэлэр кэлэн бэйэлэрин дьарыктарын кэпсээтилэр уонна оҕолорун кытта көрдөөх оонньууларга кытыннылар. Бэлэмнэнии бѳлѳххѳ ийэлэр оҕолорунаан флешмобтаатылар.
Логопед Егорова Е.И. улахан бѳлѳх оҕолорунаан  «Сэттэ козел оҕото» остуоруйаны туруоран кырачааннарга уонна ийэлэргэ кѳрдѳрбүттэрин сэргээтилэр,биhирээтилэр.
Иккис  нэдиэлэбитигэр, болҕомто а5аларга  уурулунна. Ол курдук эмиэ аҕа дьарыгын көрдөрөр планшеттар группа аайы кэчигирээтилэр. Аҕа оҕотун кытта сылдьалларын көрдөрөр слайдалар бэлэмнэннилэр. Группалар аҕалара балыктыыр тэриллэри оҕолорго макет гынан оӊорон көмө буоллулар.. Оҕолор көрдөрүгэр кэлэн оҕолорун кытта оонньоон, ыйытыыларга хоруйдаан көрү-нары сэргэхситэн бардылар.

Уйулҕа ыйын биир соругунан оҕоҕо кырыктаах сыһыаны утары үлэни сырдатыы буолар. Онон, төрөппүттэргэ ПДН инспектора полиция лейтенана  Егоров А.А. «Оҕоҕо кырыктаах сыһыан сокуон өттүттэн эппиэтинэһэ» , МЧС инспектора Саввинова М.Н. «Баhаартан сэрэхтээх буолуу» уонна оҕо  отделениетын сэбиэдиссэйэ Кылыярова Л.И. «Оҕоҕо ыраас салгын туһата»  диэн ис хоhоонноох бэсиэдэлэри кэлэн  кэпсээтилэр. 
Ити тэрээhиннэри сэргэ специалистар тѳрѳппүттэргэ анаан биирдиилээн консультациялары былааннаан ыыттылар.  Иитээччилэргэ профилактика эмоционального выгорания диэңңэ тренинг ааста.

Ити курдук хас нэдиэлэ аайы сонун тэрээhиннэр тииhигин быспакка бара тураллар.
«Биhик» уhуйаан педагог-психолога Семенова О.Н.

